
Te Tautoko Tohutohu 
Ngā Kura

Ko wai tāku e uiui atu ai mō 
ētahi atu kōrero? 
Tēnā whakapā atu ki te kaiako a tō tamaiti, 
ki te tumuaki kura, ki te kaitohutohu rānei, 
ki tētahi kaiako rānei, kia rongo mehemea 
he tika a Awhi Mai, Awhi Atu hei tautoko 
mā tō tamaiti.

Te  
whakapuāwai 
i ā tātou  
tamariki

He aha ngā āhuatanga ka 
kitea e au i tēnei tautoko?
E hiahia ana mātou kia whai wāhi mai koe, 
ki te taea, kia mahi tahi ai tātou kia tino pai 
ai te tautoko i tō tamaiti. 

Mā tā mātou kaitohutohu ā-kura e:

• piri ki ēnei tikanga, arā, kia haumaru, kia 
pono, kia tapatahi te ngākau

• āta whakarongo, whakarangatira i te 
tangata, āta whakanui i tōu ahurea, i tōu 
reo me tōu tuakiri 

• hora i tēnei ratonga i tētahi wāhi 
haumaru 

• āta kōkiri mahi mehemea kei te noho 
mōrearea koe, tō tamaiti rānei.

Ka whai wāhi koe ki te tūtaki ki te 
kaitohutohu, ki te matapaki he pēhea e 
whai ai ēnei tautoko māu.

Ka whakapā atu mātou ki a koe mehemea 
he painga tō tēnei tautoko māna. 

Mā mātou e whakatairanga ō motika, ō 
tō tamaiti hoki, me 
te tautiaki i ō 
mōhiotanga 
katoa. 

Te Tautoko 
Hauora 
Akonga 
Kua uru atu tō tātou kura ki te Kaupapa 
Tautoko Tohutohu i roto i ngā Kura, o te Tāhuhu 
o Te Mātauranga. Te tikanga o tēnei, kua whai 
ratonga kore-utu ināianei tō mātou kura hei 
āwhina i te hauora o tō tamaiti. 

Kua oti tō mātou tautoko tohutohu te āta 
tārei i runga anō i te āwhina a te whānau me 
ngā kaimahi hauora, hei tautoko i ā mātou 
ākonga, kia puāwai ngā ākonga i te kura- 
Awhi Mai, Awhi Atu.

He mātanga rēhita ā mātou kaitohutohu 
katoa, he tāngata kātoa i āta whiria mō ō 
rātou pūkenga, me te tautōhito ki te mahi tahi 
ki te tamaiti me tōna whānau. Mā tō rātou 
tautoko ka āwhinatia te tamaiti me  
te taiohi kia mārama me 
pēhea te whakatere i  
roto i ngā kare ā-roto, 
ko te pōuri nui tērā, ko 
te āwangawanga, 
ko te hukihuki, ko 
te mokemoke, me 
te tūhura pūkenga 
hoehoe whakamua 
hou. 

Te Hauora
Ka taea te kī, he wāhanga tēnei mea te 
wellbeing nō te hauora, ā, ka kapi katoa ngā 
taha, te taha kikokiko, te taha hinengaro, te 
taha kare-ā-roto, te taha pāpori, me te taha 
wairua o te tangata 

E noho ana hoki ko te mauri hei mea taketake 
mō te tiaki i te mana me te hauora o te 
tamariki me te whānau. 

Ka noho ngā kaitohutohu ki tētahi tūranga hira, 
hei tautoko i te hauora ākonga. Ka mahi tata 
tonu ki ngā kura me ngā whānau, ina tae, ki te 
kimi tautoko tika i te wā tika.  

Ka pēhea te mahi tohutohu 
ākonga i roto i tō tātou kura? 
Kua oti ōna ratonga tohutohu te hoahoa e 
tō mātou kura kia tino pai te tutukitanga o ō 
tātou ākonga. 

Kua whakamāramatia tō mātou ratonga i te 
Mahere Hora a te Kura (SDP). Kua oti te Mahere 
te tuitui mai e te whānau, e ngā kaimahi 
kura, e ngā mema Poari me tō mātou kaihora 
tohutohu.

Hei waitohu te Mahere i te ara mahi tahi mā 
mātou ki te kaitohutohu, hei tautoko i ā tātou 
ākonga. 


